
   М. Ф. Фёдорова аса илсе

   Василий Волгин | Сăвă

   «Виснер хĕрне çитсессĕн»...

(«Арçурирен»).



Илĕртет чуна çурхи илемлĕх,

Тишкерет ман куçăм пит инçе.

Тантăшсем, çӳрер-ха асилмелĕх

«Арçури алхаснă» уйсенче.



Çулпала утатпăр васкамасăр,

Ак, ем-ешĕл курăклă Виснер.

Ку çырма çынчен эсир мĕн калăр?..

Сăвăçа, атьсемĕр, асилер.



Сылтăмра поэтăн тăван ялĕ,

Çĕнелсе çĕкленнĕ Хурапха.

Лавраçа, Хĕветĕре тек халĕ

Арçури çӳреймĕ хăратса.



Пирĕн сăвăç çав ялта çуралнă,

Ячĕ унăн—ĕмĕр хисепре,

Вăл—тăван поэзие пуçарнă,

Ырă ĕмĕт суннă вăл пире.



Чунăма туртать кунти илемлĕх,

Куçăм тинкерет-çке инçете.

Тантăшсем, çӳрер-ха, асилмелĕх

Федоров юратнă уйсенче.

  